
TĀ TE ĀKONGA WHĀRANGI

	Paerewa Paetae Te Reo Rangatira 91657: Te whakapuaki whakaaro hei kōrero whakamōhio 
Te Kaupapa Ako: Te Reo Rangatira 1.1A v1
Te Ingoa o te Rauemi: Me Haere Whakararo ki Te Reinga
Whiwhinga: 3


He Rauemi Aromatawai ā-Roto – kua mōnehu
Tohutohu mā te Ākonga
Te Horopaki
Ko tāu nā mahi he whakarite i tētahi kauhau, hei kauhau atu ki tō akomanga e whakamārama ana i ngā rerenga kētanga o te aronga o te Māori ki tōna ake ao, i tō te Pākehā ki tōna.

Māu anō ngā mahi rangahau e mahi, ā, mā āu kohinga kōrero e whakatinana i tō kauhau.

Ka aromatawaihia koe i runga i te kounga o te reo me tō pakari ki te kauhau i ō kitenga ki te akomanga e aro hōu ai te minenga ki tāu i whakatau ai. Māu ngā mahi katoa. Ka mau ki te mīhini hopu kiriata.
Hei mahi

Whirihia ētahi rauemi, tuhinga rānei e pupū ake ai ngā tini whakaaro i roto i a koutou ko ōu hoa mō tēnei kaupapa arā “Me haere whakararo ki Te Reinga”.  
Āta kohia ngā rauemi, ngā kōrero, he whakaahua pea, he hoahoa whenua (ko te upoko o te ika kei runga, ko te hiku kei raro), he uinga tangata rānei, he aha atu rānei. 
Takina ki te akomanga i mua i te kāmera.
Taunakitanga: Te Reo Rangatira 91657 Me Haere Whakararo ki Te Reinga
	Taunakitanga mō te Paetae
	Taunakitanga mō te Kaiaka
	Taunakitanga mō te Kairangi

	Ka whakarite i te tāhuhu, i te anga o te kauhau e aro ai te hunga whakarongo ki te kaupapa.
Ka whiriwhiri i ngā kupu me ngā hanga kōrero e mārama ai te hunga whakarongo.
Kei te rangona te reo.
Ka hāngai ngā nuka reo me te reo ā-tinana ki te whakapuakitanga.

	Ka āta whakarite i te tāhuhu, i te anga o te kauhau e aro ai te hunga whakarongo ki te kaupapa.
Ka āta whiriwhiri i ngā kupu me ngā hanga kōrero e mārama ai te hunga whakarongo.

He tū pakari.
Ka hāpai ngā momo nuka reo me te reo ā-tinana i te kaupapa me te kōkiritanga o te kauhau.
	Ka āta whakarite i te tāhuhu, i te anga o te kauhau e aro hōu ai te hunga whakarongo ki te kaupapa.
Ka nanakia te whiriwhiri i ngā kupu me ngā hanga kōrero e mārama ai, e mīharo ai te hunga whakarongo.
Kei te tika te rere o te kauhau.
Ka āta whakamahi i ngā momo nuka reo me te reo ā-tinana hei whakatairanga i ngā whakaaro.

